
Media 
akkreditasiyası 
üzrə təlimat



Bu təlimat Birləşmiş Millətlər Təşkilatı-nın (BMT) İqlim 
Dəyişmələri üzrə Çərçivə Konvensiyasının Tərəflər 
Konfransının 29-cu sessiyası (COP29) üçün UNFCCC 
Katibliyinin media akkreditasiyasına müraciət prosedurunu 
mərhələli şəkildə təqdim edir. UNFCCC Onlayn Qeydiyyat 
Sistemi konfransda iştirak etmək məqsədilə akkreditasiya 
almaq üçün yeganə rəsmi platformadır. Prosedur haqqında 
əlavə məlumat üçün bu linkə keçid edin. 

Akkreditasiya üçün çoxsaylı müraciətlər gözlənildiyini 
nəzərə alaraq,  mümkün qədər qısa zaman ərzində müraciət 
etməyiniz xahiş olunur. Hər bir təşkilat öz akkreditasiya 
müraciətlərinin sayını nəzərdən keçirməli və siyahıda yalnız 
COP29-u işıqlandırmaq üzrə məsul olan əsas əməkdaşları 
qeyd etməlidir.  

https://onlinereg.unfccc.int/index_media.html


Qeydiyyat səhifəsi

Addım 1. Onlayn qeydiyyat sisteminə daxil olun və “Create new account” düyməsini sıxın.

Addım 2. “I am representing Media organization” düyməsini sıxın.

Addım 3. Təşkilatınızın adını yazın və “Search” düyməsini sıxın.

https://onlinereg.unfccc.int


Addım 3.1 Axtarışınız heç bir nəticə vermədiyi halda, ekranda yeni pəncərə açılacaq. 
Bu pəncərəni bağladıqdan sonra tələb olunan xanaları doldurun, “Save and Continue” 
düyməsini sıxın.



Yeni media hesabının yaradılması

Addım 4. Şəxsi məlumatlarınızı daxil edin, “Save and Continue” düyməsini sıxın.
Qeyd: Akkreditasiya sistemi yalnız aktiv e-poçt ünvanlarını tanıyır. Əgər varsa, təşkilatınızın 
rəsmi e-poçt ünvanını daxil edin.

Qeyd: Ekranın yuxarısında e-poçtunuzun “Inbox” qutusunu yoxlamaq lazım olduğunu qeyd 
edən yaşıl bildiriş görəcəksiniz.



Addım 5. E-poçtunuzun “Inbox” qutusunu yoxlayın və hesabınızı aktivləşdirmək üçün 
“THIS LINK”-ə keçid edin.

Addım 5.1 Bu link sizi “Account creation for Media applicants (Press)” səhifəsinə 
yönləndirəcək. Məxfi sual və məxfi cavab xanalarını doldurduqdan sonra “Save Settings” 
düyməsini sıxın.

Qeyd: Ekranın yuxarısında “Login” məlumatlarınızın e-poçtunuza göndərildiyini təsdiq edən 
yaşıl bildiriş görəcəksiniz.



Addım 6. “Inbox” qutusunu yoxlayın və hesaba giriş etmək üçün “THIS LINK”-ə keçid edin.

Addım 6.1 Bu link “Online Registration login page” səhifəsini açacaq. “Log in” düyməsini sıxın.

Addım 7. Açılan siyahıdan “COP29”-u seçin.

Addım 8. Qeydiyyata başlamaq üçün “Step 1. Apply” düyməsini sıxın.

Müraciət səhifəsi



Addım 9. Tələb olunan məlumatları xanalarda qeyd edin.

İştirakçı yarat/yenilə

Qeyd: Bütün məlumatlar iştirakçının COP29-a gəldiyi zaman qeydiyyat masasında təqdim 
edəcəyi pasport və ya hər hansı digər identifikasiya sənədində yazıldığı kimi qeyd olunmalıdır.

•	 Tələb olunan məlumatların hər hansı biri ilə bağlı əlavə məlumat üçün [?] düyməsini sıxın. 

•	 Pasportunuzda soyad varsa, “No last name in the passport” xanasına klik etməyin. 

•	 “Relationship to nominator”  təşkilatınızla olan münasibətinizə istinad edir.

•	 Əgər siz rəsmi media qurumunda çalışırsınızsa, o zaman siyahıdan “Paid relationship/
contract with the nominating entity” bəndini seçin.

•	 Əgər siz müstəqil (freelancer) olaraq müqavilə əsasında çalışırsınızsa, o zaman siyahıdan 
“Paid relationship/contract with an affiliate/member of the nominating entity”
bəndini seçin.



•	 “Functional title” təşkilatda tutduğunuz vəzifənin adını bildirir. 
•	 “Department” təşkilatda işlədiyiniz şöbəni bildirir.

•	 “Badge type” seçimini edin.

Addım 9.1 Tələb olunan bütün zəruri xanaları doldurduqdan sonra “Save and Continue” 
düyməsini sıxın.



Addım 10. “Step 2. Upload documents” düyməsini sıxın.

Addım 10.1 “Choose file” düyməsini sıxdıqdan sonra lazımi sənədləri vebsayta yükləyin, 
“Save and Continue” düyməsini sıxın.

Qeyd: Xidməti ezamiyyət məktubu rəsmi blankda olmalı, ingilis və ya BMT-nin digər rəsmi 
dillərindən birində tərtib edilməli və üzərində media nümayəndəsi / nümayəndələrinin 
adı, tədbirin adı və xidməti ezamiyyətin müddəti göstərilməklə, rəhbər və ya baş redaktor 
tərəfindən imzalanmalıdır. Bir xidməti ezamiyyət məktubu bütün heyət barədə məlumatları 
ehtiva edə və hər bir qeydiyyat müraciəti üçün vebsayta yüklənə bilər.



Addım 10.2 Jurnalist vəsiqəniz yoxdursa, əlavə materiallar təqdim etməyiniz xahiş olunacaq.

•	 Mətbu orqan nümayəndələrindən son dörd ay ərzində dərc etdikləri iki-üç məqaləni (müəllifliyi 
göstərməklə) və onlara keçid linkini (linklərini) təqdim etmək xahiş olunacaq. 

•	 Radio-televiziya nümayəndələrindən son dörd ay ərzində yayımlanan reportajların iki audio 
video yazısına keçid linklərini təqdim etmək xahiş olunacaq.

•	 Fotoqraflardan nəşriyyat təşkilatına aid fotoşəkillər (müəllif adının müraciətçiyə məxsus olması 
şərti ilə) və ya onlara keçid linklərini təqdim etmək xahiş olunacaq.

•	 Onlayn media nümunələri* aşağıda qeyd olunan meyarlara cavab verməlidir: 

•	 Təqdim edilən veb-nəşr qeydiyyatdan keçmiş media qurumuna məxsus olmalı və dəqiq, 
doğrulana bilən fiziki ünvan və telefon nömrəsinə malik olmalıdır. 

•	 Vebsaytda beynəlxalq və ya BMT-yə aid məsələlər də daxil olmaqla, ən azı 60% orijinal 
xəbər məzmunu və ya şərh, yaxud analitik təhlil olmalıdır. 

•	 Vebsayt ən azı həftədə bir dəfə yenilənməlidir. 

•	 Akkreditasiya almaq istəyən müraciətçi saytın ziyarətçiləri və ya digər müvafiq materiallar 
(press-istinadlar və s.) haqqında ən son məlumatları təqdim etməlidir. Müraciətçinin 
beynəlxalq məsələlər və ya iqlim dəyişmələri üzrə zəngin yazı təcrübəsi olmalı və o, yaxın 
müddət ərzində dərc olunmuş üç məqalənin surətini (müəllif adının müraciətçiyə məxsus 
olması şərti ilə) təqdim etməlidir. 

•	 Təqdim edilən iş nümunələri BMT-nin həyata keçirdiyi fəaliyyətlərin, xüsusən də iqlim 
dəyişmələri prosesinin işıqlandırılmasında fəal iştirakı əks etdirməlidir. Nümunələr təşkilatın 
orijinal qəzet/jurnal çıxarışları və ya media məhsulları olmalı və akkreditasiya üçün müraciət 
edən şəxsin müəllif adını ehtiva etməlidir. 

*Onlayn media həm xəbər saytlarını, həm də bloqlar, vloqlar və digər məzmunları əhatə edə bilər.

Addım 10.3 Müvafiq məlumatları yuxarıda qeyd olunduğu kimi daxil edin, “Save and Continue” 
düyməsini sıxın.
Qeyd: Hiperlink https://.... internet ünvanı ilə başlamalıdır.



Addım 11. Bundan sonra ekranda müraciətinizin göndərildiyini təsdiqləmək üçün pəncərə 
açılacaq. “OK” düyməsini sıxaraq açılan pəncərəni bağladıqdan sonra “Step 3. Submit 
application” düyməsini sıxın.

Qeyd: Ekranın yuxarısında müraciətinizin qeydə alındığını təsdiqləyən yaşıl bildiriş görəcəksiniz.

Qeydiyyatınız artıq tamamlandı.

Müraciətiniz emal edildikdən sonra e-poçt vasitəsilə bildiriş alacaqsınız.

Müraciətinizlə bağlı əlavə sualınız olarsa, press@unfccc.int  e-poçt ünvanı ilə əlaqə saxlaya 
bilərsiniz.

http://press@unfccc.int



